
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
當慘變，哀慽致損。吾爲聖躬悚懼焦煎矣。丁未春，揀擇嘉順宮，德性仁厚，體貌秀麗，有古家淑女之風。入闕之後，奉我以至誠，吾亦情若親女；奉先王盡善盡美，無一事違於聖心，先王之貴重器待亦自別，每若即地有付托之重義者，先王有先見之明也。
螽斯之慶，顒祝在此。果於庚戌六月十八日酉時，得大慶於吾之所處之越邊溫堗，主上誕降，始乃宗社億萬年磐泰之安。母子相賀，喜幸度日。而與吾晬又同日矣。先王每敎以“元子與媽媽誕辰同日，自古史牒之所無。此是媽媽至誠苦心之所致，天心非偶然也。”庚申春，經冠冊兩禮，選於德門名家，擬成大禮婚於當年矣。先王今不在，吾將獨見之尤可慟矣。

王每以

